ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության կառավարության 2004 թվականի մարտի 4-ի N 264-Ն որոշումն ուժը կորցրած ճանաչելու մասին>> ՀՀ կառավարության որոշման նախագծի ընդունման
Որոշման նախագծի ընդունումը պայմանավորված է այն հանգամանքվ, որ <<Սահմանված կարգի խախտմամբ պարտադիր զինվորական ծառայություն չանցած քաղաքացիների մասին>> ՀՀ օրենքում 2018 թվականի հունիսի 21-ի ՀՕ-345-Ն օրենքի 4-րդ հոդվածի 2-րդ մասում կատարված փոփոխության համաձայն պարտադիր զինվորական ծառայություն չանցած քաղաքացիների դիմումների վերաբերյալ եզրակացություն տալու նպատակով ՀՀ պաշտպանության նախարարի հրամանով ստեղծվում է պարտադիր զինվորական ծառայություն չանցած քաղաքացու դիմումները քննարկող հանձնաժողով, և  հաստատվում են հանձնաժողովի անհատական կազմն ու գործունեության կարգը: Մինչև օրենքում փոփոխության կատարումը, պարտադիր զինվորական ծառայություն չանցած քաղաքացիների դիմումները քննարկող մարմինների ցանկը և դիմումների քննարկման կարգն ու ժամանակացույցը սահմանում էր Հայաստանի Հանրապետության կառավարությունը, որի համաձայն գործում է Հայաստանի Հանրապետության կառավարության 2004 թվականի մարտի 4-ի N 264-Ն որոշումը: Օրենքում կատարված փոփոխության հիման վրա անհրաժեշտություն է առաջացել ուժը կորցրած ճանաչել ՀՀ կառավարության 04.03.2004թ. N 264-Ն որոշումը
Որոշման նախագծի ընդունման անհրաժեշտությունը պայմանավորված է նաև ՀՀ վարչապետի 03.08.2018թ. N 1048-Ա որոշման կատարումն ապահովելու անհրաժեշտությամբ:
ՏԵՂԵԿԱՆՔ
<<Հայաստանի Հանրապետության կառավարության 2004 թվականի մարտի 4-ի N 264-Ն որոշումն ուժը կորցրած ճանաչելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում  փոփոխություններ և լրացումներ կատարելու վերաբերյալ
Որոշման նախագծի ընդունումը այլ իրավական ակտերի ընդունման կամ գործող ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաստանի Հանրապետության կառավարության 2004 թվականի մարտի 4-ի N 264-Ն որոշումն ուժը կորցրած ճանաչելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման    վերաբերյալ
Որոշման նախագծի ընդունումը Հայաuտանի Հանրապետության պետական բյուջեում փոփոխությունների կատարման անհրաժեշտություն չի առաջացնում:
